
Cadeirydd (Annibynnol) Bwrdd Cyfarwyddwyr Criced Cymru
.
Tâl – Rôl wirfoddol (Telir costau)
Cefndir 

Er gwaethaf pandemig Coronafeirws, mae Criced yng Nghymru’n ffynnu.
Rydym wedi tyfu nifer o glybiau a thimau dros y 12 mis diwethaf ac wedi parhau i dyfu cyfleoedd i chwaraewyr benywaidd, ochr yn ochr â gosod y safon ar gyfer chwaraewyr iau yn rhaglenni cenedlaethol yr ECB, Criced All Stars a Chriced Dynamos.
Rydym hefyd wedi lansio strwythur Llwybr Rhanbarthol newydd ac rydym wrthi’n gyson yn ceisio moderneiddio’n busnes a’n gweithrediadau, drwy fuddsoddi mewn technoleg.
Yn sgil newidiadau diweddar i’r drefn lywodraethu, yn unol â Fframwaith Llywodraethu ac Arweinyddiaeth Chwaraeon Cymru, mae Criced Cymru am benodi ei Gadeirydd Annibynnol cyntaf ar gyfer y Bwrdd Cyfarwyddwyr.
Rôl Bwrdd Criced Cymru yw:
1. Cytuno ar weledigaeth a chynllun strategol Criced Cymru a sicrhau bod yr adnoddau ariannol a dynol angenrheidiol yn eu lle er mwyn i’r cwmni gyflawni’i amcanion
2. Darparu arweinyddiaeth ac arbenigedd o fewn fframwaith o reolaeth ariannol effeithiol sy’n caniatáu asesu a rheoli risg
3. Gosod gwerthoedd a safonau Criced Cymru a sicrhau ei fod yn deall ac yn cwrdd â’i ymrwymiadau i’w aelodau ac eraill.
Rôl y Cadeirydd yw:  

· Arwain, Cadeirio a goruchwylio perfformiad y Bwrdd Cyfarwyddwyr, gan gynnwys cynnal eu harfarniad blynyddol
· Gyrru a rheoli busnes is-bwyllgorau’r Bwrdd
· Cynorthwyo i gyflenwi a thracio cynnydd yn erbyn ein strategaeth Ysbrydoli Cenedlaethau 

· Hwyluso a rheoli newid, lle bo angen
· Sicrhau atebolrwydd yr Uwch-dîm Gweithredu
· Darparu cymorth a goruchwyliaeth i’r Prif Weithredwr 

· Sicrhau bod yr Uwch Dîm Arweinyddiaeth yn gweithredu’n effeithlon
· Hyrwyddo trefnu lywodraethu gadarn, yn unol â’r holl gyfrifoldebau cyfreithiol a rheoleiddiol.
Ar y cyd, mae angen inni gael y cydbwysedd cywir o sgiliau, gwybodaeth, profiad, annibyniaeth ac amrywiaeth ar Fwrdd Criced Cymru, i adlewyrchu a chwrdd ag anghenion criced a’r cymunedau a wasanaethwn. 
Rydym yn croesawu ceisiadau gan unigolion sy’n gymwys i ymgymryd â rôl Cyfarwyddwr Cwmni.  Byddai profiad o Gadeirio’n ddymunol ond nid yw’n ystyriaeth hanfodol.  
Er y bydd y Cadeirydd yn annibynnol o unrhyw swydd o fewn sefydliadau Criced Cymru, disgwylir y bydd ymgeiswyr yn rhannu ein brwdfrydedd dros y gêm a’i datblygiad yng Nghymru.
Mi fyddai ymgeisydd am y Gadeiryddiaeth o ddiddordeb arbennig petai’n gallu arddangos profiad o rai – neu’r cyfan – o’r canlynol:  rheoli newid, cynllunio strategol, rheolaeth a risg ariannol, adnoddau dynol, cyfreithiol, marchnata, rheoli perthnasoedd, adolygu perfformiad gweithredol, addysg, digidol/technoleg, neu gydraddoldeb, amrywiaeth a chynhwysiant.
Ymrwymiad o ran amser:  Fel arfer, byddai disgwyl i’r Cadeirydd dreulio 1-2 ddiwrnod y mis ar fusnes Criced Cymru, ond gall hyn gynyddu yn ystod cyfnodau hynod o brysur neu dyngedfennol.  Mae Bwrdd Criced Cymru fel arfer yn cwrdd chwe gwaith y flwyddyn, gan gynnwys y Cyfarfod Cyffredinol Blynyddol.
Bydd Criced Cymru’n cynnal broses gyfweld drylwyr a bydd yn penodi yn ôl teilyngdod, ond rydym yn annog ac yn croesawu’n arbennig geisiadau gan ymgeiswyr benywaidd, ymgeiswyr sy’n datgan bod ganddynt anabledd, ymgeiswyr o dras neu genedligrwydd Du, Asiaidd neu Ethnig Leiafrifol, a/neu siaradwyr Cymraeg.
I wneud cais, cyflwynwch eich CV a llythyr eglurhaol, yn rhoi manylion am eich sgiliau, profiad ac ysgogiad i Kerry.lloyd@cricketwales.org.uk


Y dyddiad cau ar gyfer ceisiadau yw 5pm, Dydd Gwener 30ain Gorffennaf 2021
Trefnir cyfweliadau i ymgeiswyr ar y rhestr fer (trwy dele-gynhadledd Zoom/Teams mwyaf tebyg) yn ystod yr wythnos yn dechrau 9 Awst 2021, neu’r wythnos yn dechrau 16 Awst 2021, os bydd angen.

